5-րդ շաբաթ
Ամսաթիվ՝  —————————
Կրթական հարթակ՝		6-րդ
ՈՒսուցիչ՝  				—————————————————
Դասագիրք՝				«Մայրենի 5», Դավիթ Գյուրջինյան

Նախորդ դասի կրկնողություն
1. Պատասխանել հետևյալ քերականական հարցերին․
· Ի՞նչ է նշանակում երկհնչյուն և ինչպե՞ս են կազմվում հայերենի երկհնչյունները։
· Որո՞նք են հայերենի երկհնչյունները

2. Վերհիշել հետևյալ բառերի բացատրությունները՝
· Սփյուռքահայ 	———————————
· Լափել 			———————————
· Ավերել 			———————————
· Հորդորել 		———————————
· Կուլ գնալ 		———————————

3. Վերհիշել հետևյալ բառերի հոմանիշները՝
· Օտար 			———————————
· Սիրել 			———————————
· Վառել 			———————————
· Ավերել 			———————————
· Հորդորել 		———————————

4. Վերհիշել հետևյալ բառերի հականիշները՝
· Ավերել 			———————————
· Խոսել 			———————————
· Ցուրտ 			———————————
· Վառել 			———————————
· Վերջին 			———————————

Նոր դաս
1. Աշխատանքային տետրում արտագրիր և սովորիր հետ հետևյալ բառերի բացատրությունները․
· Ձրիակեր – ծույլ ու անբան մարդ
· պարապ-սարապ – առանց որևէ գործ անելու
· մարգարիտ – ծովի տակից հանվող թանկարժեք քար
· քարայր - քարանձավ
· ծլկել – աննկատ փախչել

2. Աշխատանքային տետրում արտագրիր և սովորիր հետևյալ բառերի հոմանիշները․
· Հերիք - բավական
· Քարայր - քարանձավ
· Ահ - վախ
· Սար - լեռ
· Հովիվ – հոտաղ

3. Աշխատանքային տետրում արտագրիր և սովորիր հետ հետևյալ բառերի հականիշները․
· Հարուստ - աղքատ
· Հիվանդանալ - առողջանալ
· Ձրիակեր - աշխատասեր
· Գտնել - կորցնել
· Կառուցել - քանդել

4. Սովորել հետևյալ դարձվածքների իմաստը

· Լեղաճաք լինել - Վախենալ
· աշխարհով մեկ լինել – շատ ուրախանալ
· ականջ դնել - լսել
· սիրտը հովանալ  - հանգստանալ

5. Սովորել հետևյալ արտահայտությունների իմաստը

· Հայհայը գնացել, վայվայն է մնացել – լավ օրերը գնացել, վատ օրերն են մնացել։
· Գլուխը պահել – ապրելու համար պայմաններ ստեղծել։
· Չուտես, չխմես, դրանց մտիկ անես – աննկարագրելի գեղեցիկ բանի մասին է ասվում։
· Մեծ կտոր ականջը թողնել – այնքան մանրացնել, որ կտորներից ամենամեծը ականջը մնա։
· Ուրիշի համար փոս փորողը ինքը կընկնի փոսը – այլ մարդկանց վատություն անելն ու վատ վերաբերելը անխուսափելիորեն շրջվում է մարդու դեմ
Մշակույթ – Մեսրոպ Մաշտոց
[image: pasted-image.tiff]Մեսրոպ Մաշտոցը  հայ գրերի ստեղծողն է, առաջին թարգմանիչը, առաջին ուսուցիչն ու հայալեզու դպրոցի հիմնադիրը, ծնվել է պատմական Հայաստանի Տարոն գավառի Հացեկաց գյուղում։ Մաշտոցի ծննդյան տարին ընդունված է համարել 362 թ.։ Վախճանվել է 440 թ. փետրվարի 17-ին: Մեսրոպը իր ժամանակի համար լավ կրթություն է ստացել հայրենի գավառում` Տարոնում: Նա իմացել է հունարեն, ասորերեն և պարսկերեն, որոնցով հայկական արքունիքում վարում էին գրագրությունները։ 
Մաշտոցը մտահոգված էր ամբողջ հայ ժողովրդի ճակատագրով։ Բանն այն է, որ հայ ժողովրդի վիճակը չափազանց ծանր էր: Երկիրը բաժանված էր երկու մեծ տերությունների` հռոմեական և պարսկական պետությունների միջև։ Ձուլման վտանգը սպառնում էր երկու հատվածներում էլ:
Եվ  Մեսրոպը մտածում  է հայկական գրեր ստեղծելու մասին։
Իր մտադրությունն իրականացնելու նպատակով Մեսրոպը վերադառնում է մայրաքաղաք՝ Վաղարշապատ, և դիմում Սահակ Պարթև կաթողիկոսին։ Պարզվում է, որ Սահակն էլ նույն մտատանջությունների մեջ է, ուստի ընդունում է Մեսրոպի առաջարկը, ապա երկուսով դիմում են Վռամշապուհ արքային, ու ստանալով նրա համաձայնությունը՝ անցնում գործի։
Զանազան գրքեր կարդալով նա ուսումնասիրեց տարբեր լեզուների այբուբենները, ծանոթացավ դրանց կառուցվածքին, տառերի ձևերին, գրության սկզբունքներին։ Ծանոթ լինելով արդեն բազմաթիվ այբուբենների, Մեսրոպը 405-406 թվականին կազմեց հայերենի այբուբենը։
Մեսրոպ Մաշտոցի ստեղծած այբուբենն ուներ 36 տառ,այն սկսվում էր ա-ով և ավարտվում ք-ով: Ավելի ուշ՝ 12-րդ դարում, ավելացան օ և ֆ տառերը: Մաշտոցն դասավորել է տառերը հունական այբուբենի հերթականությամբ, յուրաքանչյուր տառի տվել անուն (այբ, բեն, գիմ…), թվային արժեք (Ա = 1, Ժ = 10, Ճ = 100, Ռ = 1000…), սահմանել գրության՝ ձախից աջ ուղղությունը:
Մեսրոպ Մաշտոցի կենսագիրն է եղել նրա աշակերտ Կորյունը:
Հայոց տառերը քանդակվել են խաչքարերի տեսքով և տեղադրվել Օշական գյուղում, որտեղ թաղված է Մեսրոպ Մաշտոցը:

Հարցեր և առաջադրանքներ
· [bookmark: _Hlk113572715]Ո՞վ է Մեսրոպ Մաշտոցը։
· Որտե՞ղ է ծնվել Մեսրոպ Մաշտոցը։
· Ի՞նչ լեզուներով էին վարում գրագրությունները արքունիքում։
· Ինչպիսի՞ն էր Հայաստանի վիճակը Մեսրոպ Մաշտոցի արքունիքում ծառայության տարիներին։
· Ո՞ր թվականներին Մեսրոպը կազմեց հայերենի այբուբենը։ 
· Քանի՞ տառ ուներ այբուբենը սկզբում։
· Որտե՞ղ է թաղված Մեսրոպ Մաշտոցը։
· [bookmark: _Hlk113572689]Ինչպե՞ս կարող ես 3648 թիվը հայերեն տառերով գրել։

Քերականություն  -  Է-Ե ձայնավորների ուղղագրությունն ու ուղղախոսությունը (էջ 27-28)

· Հայերենի ա, ի, ու, ձայնավոր հնչյունների գրությունն ու արտասանությունը համապատասխանում են և որևէ դժվարություն չեն ներկայացնում։
· Բառասկզբում է հնչյունը գրվում է է տառով՝ օրինակ՝ էջ, Էջմիածին, էակ, էինք և այլն։ այս ընդհանուր կանոնից շեղվում են օժանդակ բայի եմ, ես, ենք, եք, են ձևերը, որոնցում արտասանվող է-ն գրվում է ե տառով։
· Է-ով սկսվող բառերի ուղղագրությունը նույնությամբ պահպանվում է բարդ բառերի մեջ՝ ամենաէական, անէանալ, ելևէջ, վայրէջք և այլն։
· Մնացած բոլոր դեպքերում բառամիջում և բառավերջում է լսելիս գրվում է ե։
· Բառասկզբում յէ արտասանելիս գրվում է ե՝ ելք, եկամուտ, եկեղեցի և այլն։
· Եթե բարդ բառի մեջ ե-ով սկսվող բառին նախորդում է ձայնավոր, ապա ե-ն արտասանվում է յէ՝ ամենաերկար, ինքնաեռ, կիսաեզրափակիչ և այլն։

Պատասխանել հետևյալ հարցերին
· Որոնք են ա, ի, ու ձայնավորների ուղղագրության ու ուղղախոսության կանոնները։
· Որո՞նք են Է-Ե ձայնավորների ուղղագրության և ուղղախոսության առանձնահատկությունները։
[bookmark: _Hlk140500877]Հանձնարարություններ
· Կատարել Դասագրքից՝ էջ 29-ի վարժություն 1, 4։ 
· Բանավոր քննարկել էջ 29-ի 3 և 5 վարժությունները։

Տնային հանձնարարություններ
Գրականություն  - Ուրիշի համար փոս փորողը ինքը կընկնի մեջը /էջ 21/ ։ 

1. Հարուստ մարդուն ինչպե՞ս է նկարագրում հեղինակը։ Ի՞նչ ուներ նա։
2. Ինչպե՞ս է հեղինակը նկարագրում հարուստ մարդու երկու տղաներին։
3. Ո՞ր բառերն են համապատասխանում  մեծ եղբորը.
          	հոգատար, եսասեր, անխիղճ, բարի  
4. Ո՞ր բառն է բնութագրում փոքր եղբորը.
ազնիվ, խաբեբա, դանդաղաշարժ, աշխատասեր 
5. Վերարտադրիր պատմությունը սեփական խոսքերով։

Քերականություն և բառագիտություն
Ձայնավորների ուղղագրությունը /էջ 27-28/: 
· Սովորել աշխատանքային փաթեթում ներառված՝ ձայնավորների ուղղագրությանը նվիրված դասանյութը, կարողանալ բացատրել և բերել օրինակներ։
· Կատարել աշխատանքային փաթեթի հանձնարարությունները։

Մշակույթ – Մեսրոպ Մաշտոց, հայոց տառերի ստեղծում
· Աշխատանքային փաթեթում ներառված դասանյութը վարժ կարդալ և բովանդակությունը սեփական խոսքերով վերարտադրել
· Պատասխանել դասավերջյան հարցերին։

